
த⁴ர்மதே³வக்ரு’தா ஶ்ரீஹரிஸ்துதி: 1

(ஶிக²ரிணீ)
மஹிம்நஸ்தே பாரம் விதி⁴ஹரப²ணீந்த்³ரப்ரப்⁴ரு’தயோ
விது³ர்நாத்³யாப்யஜ்ஞஶ்சலமதிரஹம் நாத² நு கத²ம் ।
விஜாநீயாமத்³தா⁴ நலிநநயநாத்மீயவசஸோ
விஶுத்³த்⁴யை வக்ஷ்யாமீஷத³பி து ததா²பி ஸ்வமதித:॥ 1॥
யதா³ஹுர்ப்³ரஹ்மகே புருஷமிதரே கர்ம ச பரே ।
பரே பு³த்³த⁴ம் சாந்யே ஶிவமபி ச தா⁴தாரமபரே ।
ததா² ஶக்திம் கேசித்³ க³ணபதிமுதார்கம் ச ஸுதி⁴யோ
மதீநாம் வை பே⁴தா³த்த்வமஸி தத³ஶேஷம் மம மதி:॥ 2॥
ஶிவோऽஹம் ருத்³ராணாமஹமமரராஜோ தி³விஷதா³ம்
முநீநாம் வ்யாஸோऽஹம் ஹரிவர ஸமுத்³ரோऽஸ்மி ஸரஸாம் ।
குபே³ரோ யக்ஷாணாமிதி தவ வசோ மந்த³மதயே
ந ஜாநே தஜ்ஜாதம் ஜக³தி நநு யந்நாஸ்யப⁴யத³॥ 3॥
க்வசிந்மத்ஸ்ய:கூர்ம: க்வசித³பி வராஹோ நரஹரி:
க்வசித் க²ர்வோ ராமோ த³ஶரத²ஸுதோ நந்த³தநய: ।
க்வசித்³ பு³த்³த: ⁴ கல்கிர்விஹரஸி குமாராபஹ்ரு’தயே
ஸ்வதந்த்ரோऽஜோ நித்யோ விபு⁴ரபி தவாக்ரீட³நமித³ம் ॥ 4॥
தவாதே³ஶம் க்ரு’த்வா ஶிரஸி ப⁴க³வँஶ்சாக்ஷரமுகா²
வ்ரு’ஷா நஸ்ஸு ப்ரோதா இவ க்ரு’ஷிக்ரு’தஶ்சைவ ஸப⁴யம் ।
ப்ரவர்தந்தே ஸ்ரு’ஷ்டேர்ஜநிப⁴ரணநாஶார்த²மநிஶம்
த்வமேவைக:ஸ்வாமீ ஸகலஜக³தாம் கோऽபி ந பர:॥ 5॥
கணாந் கஶ்சித்³ வ்ரு’ஷ்டேர்க³ணநநிபுணஸ்தூர்ணமவநே-
ஸ்ததா²ऽஶேஷாந் பாம்ஸூநமித கலயேச்சாபி து ஜந: ।
நப:⁴ பிண்டீ³குர்யாத³சிரமபி சேச்சர்மவதி³த³ம்
ததா²பீஶாஸௌ தே கலயிதுமலம் நாகி²லகு³ணாந் ॥ 6॥

ஸுதா⁴பாநம் ஜ்ஞாநம் ந ச விபுலதா³நம் ந நிக³மோ
நயாகோ³ நோ யோகோ³ ந ச நிகி²ல போ⁴கோ³பரமணம் ।
ஜபோ நோ நோ தீர்த²ம் வ்ரதமபி ச நோக்³ரம் த்விஹ தபோ
விநா ப⁴க்திம் தேऽலம் ப⁴வப⁴யவிநாஶாய ப⁴க³வந் ॥ 7॥
நம:ஸர்வேஷ்டாய ஶ்ருதிஶிக²ரத்³ரு’ஷ்டாய ச நமோ
நமோऽஸம்ஶ்லிஷ்டாய த்ரிபு⁴வநநிவிஷ்டாய ச நம: ।
நமோ விஸ்பஷ்டாய ப்ரணவபரிம்ரு’ஷ்டாய ச நமோ
நமஸ்தே ஸர்வாத்மந் புநரபி புநஸ்தே மம நம:॥ 8॥
இதி ஜ்ஞாத்வா ஸ்வாமிந்நப⁴யத³ ஶரண்யேஶ ஶரணம்
ஸமாயாதோ தீ³நஸ்தவ பத³ஸரோஜம் த்³ருதமஹம்
அசிந்த்யைஶ்வர்யாப்³தே⁴ நிஜபி³ருத³மாலோக்ய கருணாம்
விதா⁴ய ஸ்வீயம் தத்³ வரத³ வரதா³நம் குரு ரு’தம் ॥ 9॥
இதி ஶ்ரீஸ்வாமிநாராயணபா³பாசரித்ராம்ரு’தஸாக³ரே ப்ரத²மப்ரவாஹே
ஷஷ்டே² தரங்கே³ த⁴ர்மதே³வக்ரு’தா ஶ்ரீஹரிஸ்துதி:ஸம்பூர்ணா ।

